
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	1․  ՀՀ կադաստրի կոմիտե
	Ստացվել է էլեկտրոնային փոստի միջոցով

	
	23․12․2025թ․

	Նախագծի վերաբերյալ առկա են հետևյալ դիտարկումները.
25, 26-րդ կետերով ամրագրված առոչնչության դրույթները հաշվի առնելով և նկատի ունենալով, որ ինքնաշխատ շինթույլտվության տրամադրման պահից մինչև 10-օրյա ժամկետը լրանալը այն կարող է արդեն պետական գրանցման ներկայացված լինել, անգամ ծանրաբեռնված լինել այլ գույքային իրավունքներով՝ առաջարկում ենք դրույթ նախատեսել, որի համաձայն այդ փաստաթուղթը կարող է ներկայացվել գրանցման միայն համապատասխան ժամկետը լրանալուց հետո: Նույն տրամաբանությամբ առաջարկում ենք քննարկել 29-րդ հոդվածում համապատասխան կարգավորում սահմանելու հարցը՝ կապակցելով առ ոչինչ ճանաչված չլինելու հետ:
Միաժամանակ, առաջարկում ենք ամրագրել, որ առոչնչությունը հաստատելու որոշումը ևս կայացվում է էլեկտրոնային համակարգում և Կադաստրի կոմիտեին հասանելիություն է ապահովվում:

	Ընդունվել է։
Կատարվել է համապատասխան լրամշակում։
ՀՀ կադաստրի կոմիտեն հավանություն է տվել նախագծին


	2․ ՀՀ արդարադատության նախարարություն
	Ստացվել է էլեկտրոնային փոստի միջոցով

	
	24․12․2025թ․

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԼՐԱՄՇԱԿՎԱԾ ՆԱԽԱԳԾԻ ՎԵՐԱԲԵՐՅԱԼ

«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» ՀՀ կառավարության որոշման լրամշակված նախագծի այսուհետ՝ Նախագիծ վերաբերյալ հայտնում ենք հետևյալը․ 
1․ Հանրապետության կառավարության 2015 թվականի մարտի 19-ի N 596-Ն որոշման 1-ին հավելվածի 4-րդ կետի 17-րդ ենթակետի համաձայն՝ շինարարության (տեղադրման) թույլտվություն՝ փաստաթուղթ, որը հաստատում է կառուցապատողի՝ ինչպես նոր կառուցապատման նպատակով սահմանված կարգով տրամադրված հողամասում, այնպես էլ՝ գոյություն ունեցող շենքերում և շինություններում որոշակի շինարարական գործունեություն իրականացնելու կամ ոչ հիմնական շինություն տեղադրելու իրավունքը, իսկ նախագծով փաստացի նախատեսվում է շինարարության թույլտվության պարզեցված ընթացակարգը տարածել միայն Նախագծով նախատեսված պայմանները բավարարող Հայաստանի Հանրապետությունում միջին ռիսկայնության աստիճանի (II կատեգորիա) ոչ ձեռնարկատիրական նպատակով (բացառությամբ պետական, համայնքային կամ բարեգործական ծրագրերի շրջանակներում իրականացվող) կառուցվող անհատական բնակելի տների (առանձնատները, մենատները) և դրանց օժանդակ նշանակության կառույցների ճարտարապետաշինարարական նախագծային փաստաթղթերի (այսուհետ` նախագծային փաստաթղթեր) մշակման, շինարարության թույլտվության տրամադրման, շինարարական աշխատանքների իրականացման և ավարտված շինարարության շահագործման փաստագրման հետ կապված հարաբերությունների վրա, դրանք չտարածելով գոյություն ունեցող և նույն պայմանները բավարարող և վերակառուցվող անհատական բնակելի տների վրա, ինչը խնդրահարույց է և ունի լրացուցիչ հիմնավորման կարիք։

2․ Նախագծի 1-ին կետի 1-ին ենթակետում սահմանվող «տեխնիկական հետազննություն» հասկացության բովանդակությունը անհրաժեշտ է վերանայել, քանի որ այդ հասկացությունից հստակ պարզ չի դառնում, թե ինչն է ենթարկվելու համապատասխան զննության, ինչ միջոցառումների իրականացման և որոշման կայացման մասին է խոսքը, եթե հետազննությունը վերաբերում է արդեն իսկ ավարտված օբյեկտին։ Նշվածն անհասկանալի է, քանի որ մեկ այլ կետով նախատեսվում է կարգավորում տեխնիկական հետազննության դրական եզրակացության վերաբերյալ:



























3․ Նախագծի 3-րդ կետի 1-ին ենթակետի «ա» պարբերությամբ նախատեսված կարգավորումը չի հանդիսանում սույն ակտի անցումային դրույթ, ուստի այն անհրաժեշտ է լրացնել Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ, քանի որ այն նշված որոշման մեջ լրացվող պարզեցված ընթացակարգի կարգավորման առարկան է:


4․ «Վարչարարության հիմունքների և վարչական վարույթի մասին» օրենքի 62-րդ հոդվածի 2-րդ մասի համաձայն՝ առ ոչինչ վարչական ակտն ընդունման պահից իրավաբանական ուժ չունի և ենթակա չէ կատարման կամ կիրառման, իսկ նույն հոդվածի 4-րդ մասի համաձայն՝ առ ոչինչ վարչական ակտն ընդունած վարչական մարմինը պարտավոր է իր նախաձեռնությամբ կամ արդարացված շահ ունեցող ցանկացած անձի դիմումի հիման վրա անհապաղ հաստատել այդ ակտի առ ոչինչ լինելը: Ուստի հիմք ընդունելով վերոգրյալը՝ անհրաժեշտ է Նախագծով  Հանրապետության կառավարության 2015 թվականի մարտի 19-ի N 596-Ն որոշման մեջ լրացվող նոր 4․1-ին հավելվածի 25-րդ կետում վերանայել շինարարության թույլտվության առ ոչինչ լինելը իրավասու մարմնի կողմից համապատասխան որոշմամբ հաստատվելու վերաբերյալ կարգավորումը, սահմանելով, որ դրա վերաբերյալ տրվում է համապատասխան հավաստում՝ նշված ակտի առ ոչինչ լինելու վերաբերյալ։ Միաժամանակ անհրաժեշտ է Նախագծում հստակ սահմանել նշված հավաստման տրամադրման ժամկետը։ 
5․ Նախագծի 1-ին կետի 2-րդ ենթակետում առկա «նախագծման պայմաններ» հասկացության բովանդակությունից, ինչպես նաև Նախագծով  Հանրապետության կառավարության 2015 թվականի մարտի 19-ի N 596-Ն որոշման մեջ լրացվող նոր 4․1-ին հավելվածի 4-րդ և 5-րդ կետերից, ինչպես նաև ողջ հավելվածի կարգավորումներից պարզ չի դառնում, թե ինչպես են իրավական առումով միմյանց հետ զուգորդվելու «նախագծման պայմաններ» և «ճարտարապետահատակագծային առաջադրանք (նախագծման թույլտվություն)» փաստաթղթերը, ում կողմից ներկայացված դիմումի հիման վրա է գենեռացվելու և տրվելու «նախագծման պայմանները», ինչպես նաև ինչ տեղեկատվություն է դա պարունակելու։ Ուստի նշված կետերում առկա կարգավորումներն անհրաժեշտ է ամբողջությամբ վերանայել և հստակեցնել՝ խուսափելով Նախագծով նախատեսվող քաղաքաշինական գործընթացները բարդացնելուն ուղղված կարգավորումներից։ Հակառակ պարագայում ստացվում է, որ պարզեցնելու փոխարեն, բացի ճարտարապետահատակագծային առաջադրանք ստանալուց և պահանջները բավարարելուց, ավելացվում է նաև նախագծման պայմաններ, ինչը իր հերթին ևս պարտադիր պահանջներ է նախատեսում:
6․ Նախագծով  Հանրապետության կառավարության 2015 թվականի մարտի 19-ի N 596-Ն որոշման մեջ լրացվող նոր 4․1-ին հավելվածի 22-րդ կետը անհրաժեշտ է հստակեցնել, քանի որ տվյալ պարագայում պարզ չէ, թե ինչ նպատակով և ինչ ժամկետների շրջանակներում է սահմանափակվում անձի/կառուցապատողի սույն Նախագծով նախատեսված պարզեցված ընթացակարգով շինարարության թույլտվություն ներկայացնելու իրավունքը, մասնավորապես պարզ չի դառնում, թե մերժված դիմումի պարագայում ինչ թույլտվության տրամադրման համար նախատեսված ժամկետի սահմաններում կրկին դիմում ներկայացնելու մասին է, եթե փաստացի մերժման ուժով նշված վարույթը արդեն իսկ ավարտված է։

	











1․ Չի ընդունվել։
Նախագծի կարգավորման առարկան միայն չկառուցապատված հողամասերն են, որոնց կառուցապատումն է առաջարկվում իրականացնել պարզեցված կարգով, առանց քանդման կամ ապամոնտաժման թույլտվության տրամադրման գործընթացի։
Կառուցապատված հողամասերի սեփականատերերը կամ այն փոփոխելու համապատասխան լիազորությամբ օժտված անձինք (կառուցապատողները) կարող են կառուցապատման թույլտվությունները ստանալ ՀՀ կառավարության 2015 թվականի մարտի 19-ի N 596-Ն որոշման N 1 հավելվածով սահմանված ընթացակարգով։














2․ Չի ընդունվել։
Տեխնիկական հետազննության վերաբերյալ կարգավորումներ առկա են ՀՀ կառավարության 19․03․2025թ․ N 596-Ն որոշմամբ (N 1 հավելվածի 132, 144, 160, 178 և այլն), սակայն բացակայում էր դրա հասկացության սահմանումը։  
«Քաղաքաշինության մասին» օրենքի 7․1-ին հոդվածի 5-րդ մասի 2-րդ կետի «դ» ենթակետի համաձայն՝ քաղաքաշինական գործունեության օբյեկտների հետախուզման և հետազննման ծառայություններ մատուցող քաղաքաշինության գործունեության սուբյեկտը՝ պարտավոր է՝ իրականացնել շենքերի և շինությունների տեխնիկական վիճակի հետազննություն` Հայաստանի Հանրապետությունում գործող օրենսդրության պահանջներին համապատասխան:
ՀՀ կառավարության 2023 թվականի նոյեմբերի 30-ի N 2106-Ն որոշման N 1 հավելվածի 7-րդ կետի աղյուսակի 12-րդ կետի համաձայն՝ շենքերի և շինությունների տեխնիկական վիճակի հետազննությունը և անձնագրավորումը համարվում է լիցենզավորման ենթակա գործունեություն։
ՀՀ կառավարության 04․12․2025թ․N 1745-Ն որոշմամբ հաստատվել է շենքերի և շինությունների տեխնիկական վիճակի հետազննության կարգը։
Լիցենզավորված կազմակերպության կողմից իրականացված օբյեկտի տեխնիկական հետազննության արդյունքում կձևավորվեն միջոցառումների իրականացման  անհրաժեշտության կամ դրա բացակայության մասին որոշումները։ Եզրակացությունը կարող է լինել և դրական և բացասական




3․ Ընդունվել է մասնակի։
ՀՀ կառավարության 19․03․2015թ․ N  596-Ն որոշմամբ առկա են համանման կարգավորումներ։ Նշված անցումային դրույթը նախատեսվել է նոր լրացվող N 4․1-ին հավելվածում։




4․ Ընդունվել է։
Նախագիծը լրամշակվել է։ 

















5․ Ընդունվել է։
Նախագիծը լրամշակվել է։ Նախագծին հանվել է «նախագծման պայմաններ» հասկացությունը, իսկ ամբողջ տեքստում և ձևաթղթերում «նախագծման պայմաններ» բառերը փոխարինվել են «նախագծային պահանջներ» բառերով։ ՀՀ կառավարության 19․03․2015թ․ N 596-Ն որոշմամբ օգտագործվում է «նախագծային պահանջներ» բառերը։












6․ Ընդունվել է։
Նախագիծը լրամշակվել է։ 

	3․  ՀՀ արդարադատության նախարարություն
	Ստացվել է էլեկտրոնային փոստի միջոցով

	
	24․12․2025թ․

	 Ղեկավարվելով  «Վարչարարության հիմունքների և վարչական վարույթի մասին» օրենքի 62-րդ հոդվածի 2-րդ մասի դրույթներով, որոնց համաձայն՝ առ ոչինչ վարչական ակտն ընդունման պահից իրավաբանական ուժ չունի և ենթակա չէ կատարման կամ կիրառման, իսկ նույն հոդվածի 4-րդ մասի համաձայն՝ առ ոչինչ վարչական ակտն ընդունած վարչական մարմինը պարտավոր է իր նախաձեռնությամբ կամ արդարացված շահ ունեցող ցանկացած անձի դիմումի հիման վրա անհապաղ հաստատել այդ ակտի առ ոչինչ լինելը, անհրաժեշտ է Նախագծի հավելվածի 22-րդ կետից հանել «Իրավասու մարմնի կողմից շինարարության թույլտվության առ ոչինչ լինելը հավաստումը հարթակի միջոցով կառուցապատողին չուղարկելու (չիրազեկելու) դեպքում ինքնաշխատ ներբեռնված շինարարության թույլտվությունը կմտնի ուժի մեջ և կհամարվի իրավաչափ վարչական ակտ։ Առաջացած վեճերը լուծվում են դատական կարգով։» նախադասությունը, քանի որ առ ոչինչ վարչական ակտն ուժի մեջ մտնել և իրավաչափ համարվել չի կարող և առ ոչինչ վարչական ակտերի հետ կապված հարաբերությունները կարգավորվում են «Վարչարարության հիմունքների և վարչական վարույթի մասին» օրենքիով։
	Ընդունվել է։
Կատարվել է համապատասխան լրամշակում։
Նշված կարգավորումը նախատեսված էր N 4.1-in հավելվածի 26-րդ կետով, այլ ոչ թե 22-րդ կետով, ուստի փոփոխությունը կատարվել է 26-րդ կետում:




